


Eldonejo M ŭ sza k i ofertas al la estimataj 
legantoj kaj fakuloj la subajn librojn en la 
hungara lingvo, necesajn por studado, amp- 
leksigo de la konoj, kaj por la ĉiutaga 
laboro:

Barnabds Barczy: Diferencialaj kalkuloj
28,- Ft

Barnabis Birczy: Integralaj kalkuloj
36,- Ft

I.N. Bronstein — K.A. Semendjaev: Mate- 
matika poŝlibro

90,- Ft

d-ro Laszlo Zsombory: Lernolibro de la 
Trafika Kodo (KRESZ)

30,- Ft

Ervin Keller — Alajos Kalivoda — Ldszlo 
Menczer: Ekzercoj por la ellerno de 
trafikreguloj

48,- Ft

Ervin Kovacs: La tornisto 
(Industria Faklibraro) 45,- Ft

Laszlo Kovacs: Poŝlibro de teknikistoj
89,- Ft

Vilmos Milley — Istvdn Volgyes: Centra 
hejtado l-ll.
(Industria Faklibraro) 62,- Ft

Gyula Obadovics J.: Matematiko
80,- Ft

Kciroly Opitzer (ĉefred.): Muntado de duktoj 
akva, kanalizacia kaj gasa l-ll.
(Industria Faklibraro) 94,- Ft

Gybrgy Rĵbel: Poŝlibro de maŝinfakaj tek- 
nologiistoj

91,- Ft
Zoltin Ternai: Lernolibro pri aŭtomobila 

tekniko

La Eldonejo M ŭ sza k i k o n v e n e  a l la p re ten -  

d o j  d e  la leg a n to j d a ŭ re  ree ld o n a s la suprajn  

librojn .

Ili k o n s ta n te  e sta s  a ĉe teb la j:  

en Budapeŝto en la vendejoj de Ŝtata Libro- 
komerca Entrepreno, en provinco en la 
vendejoj de la Librokomerca Entrepreno 
Klera Popolo kaj en tiuj de Kooperativa 
Librokomerca Entrepreno.
Mendojn oni sendu al:

Eldonejo M ŭ szak i 

Budapest I. 1014 
Szentharomsag ter 1.

artikoloj troviĝas en unu revunumero, decidos nur la leganto, 
ĉiukaze, niaj aŭtoroj ankaŭ ĉifoje klopodis fari sian eblon por 
plaĉi al la m.ultnacia legantaro.

La kontribuaĵoj pri la hungara popolarto kaj pri unu el niaj 
ĉefaj naciaj parkoj estas direktitaj precipe al la partoprenontoj 
de la 68-a Universala Kongreso en Budapeŝto. Tamen jam pli 
frue montriĝos okazo por veni al Budapeŝto: inter la 18-a kaj 
27-a de marto, en la kadro de Budapeŝta Printempa Festivalo 
denove enprogramiĝos Internacia Renkontiĝo de Esperanto- 
Teatroj. Detalaj informoj pri ĝi legeblas sur la paĝo 191.

En la ĉarma urbeto Szentendre okazis tre interesa seminario 
pri la estonta loĝkulturo de la homoj. Gi rikoltis tre vastan re- 
ehon en la hungaraj amaskomunikiloj, kiuj neniam forgesis 
noti, ke unu el la aranĝantoj de la seminario estis TEJO.

Iom longa, sed proporcie ĝisfun<Ja estas la studo de Renato 
Corsetti kaj Maŭro La Torre pri «Celoj kaj politikoj en la 
Esperanto-movado». Gi estas skriba formo de prelego, farita 
antaŭ tri jaroj, sed bedaŭrinde ĝis nun ĝi ne aperis presite, 
kvankam verŝajne ĝi estas la plej klara kaj kompleksa pritrakto 
de la temo. Nia Redakcio varme rekomendas ĝin legi ne nur a! 
movadaj gvidantoj ĉiugradaj (por ili ĝi estas kvazaŭ «deviga 
legaĵo»), sed al ĉiuj esperantistoj, kiuj volas koni ankaŭ la 
ideologian staton de la Esperanto-movado.

ŝatantoj de literaturo nun devos kontentiĝi nur je paĝo da 
originala poezio. Tamen sur tiu ĉi paĝo legeblas ankaŭ «La por- 
talo de Urnes» de la norvega poeto kaj verkisto Johan H. 
Rosbach, kiu poemo gajnis ĉi-jare unuan premion en la Belartaj 
Konkursoj. Oni trovas multajn recenzojn, kiuj raportas pri 
kelkaj vere valoraj libroj — kaj finfine iasence ankaŭ recenzoj 
estas literaturo, ĉu ne?

Troviĝas krome la kutimaj rubrikoj, iom malfrua raporto 
pri la ĉijara UK, artikolo pri la hungara agrikulturo, prezento 
de elstara libromajstro, finenda krimrakonto — espereble ĉiu 
trovos por si almenaŭ du-tri legindajn artikolojn.

Imre Szabo

Por laŭdi belajn objektojn
Ankoraŭ vivas inter ni kelkaj atestan- 
toj de la iama prospero de la popolaj 
artoj. Nuntempe la belaj popolartaĵoj 
havas renesancon, sed tio estas dife- 
renca disde la kulmino en la pasinta 
jarcento, kiam ili estis forte ligitaj al 
ĉiuj pli signifaj viveventoj. Hodiaŭ ni 
simple nur ĝojas pri ilia beleco, sed tiu- 
tempe ili enhavis kompleksajn mesa- 
ĝojn, vojmontrojn.

La popolartoj formas radikaron por 
la hodiaŭaj modernaj artoj, tamen ili 
multe malsamas: ne ekzistas striktaj 
limoj inter la artaĵoj kaj la uzobjektoj. 
La sistemon de la estetikaj principoj 
montras nur la kohera aro de ĉiuj ob- 
jektoj, kiuj organike kompletigis unu 
la alian. Tiuj iamaj objektokompleksoj 
instruas al ni, kian rolon povas havi la 
artoj en la ĉiutaga vivo.

Mondo de objektoj
Oni opinias ĝenerale, ke la popolartoj 
klopodis nur omami la ĉiutagajn uz- 
objektojn. Tio estas eraro! La pli- 
multo de la uzobjektoj estas sen- 
ornama. La ornamaĵo estas pluso, kiu 
plie valorigas la objektojn. Samtempe 
pro la troa ĉizado, brodado la objektoj 
fariĝas malpli uzeblaj, kaj la ornamaĵoj 
sur ili estas pleje ĝueblaj nur se ili 
estas kvazaŭ ekspoziciitaj en la loĝejo, 
kiel la teleroj surmure, aŭ la parada 
Uto meze de la „bela ĉambro”. La ĉiu- 
tage uzata lito modestas post kurteno 
kaj havas tre simplan litaĵon. Inter la 
opaj objektoj estas delikata hierarkio. 
La pU valora estas uzata festotage aŭ 
esceptokaze, ekzemple dum nuptofes- 
toj, foiroj, kunvenoj de parencoj.

La ornamita objekto levas sian uz- 
anton en pli altan sferon, ĝi havas 
ritajn, preskaŭ sorĉajn fortojn. Morta 
ĉemizo povas esti nur ĉemizo neuzita

Vestado de fianĉino En fono la parada lito

pli frue same, kiel fianĉa ĉemizo. E1 la 
duobla rolo de samtipaj objektoj rezul- 
tis, ke krom la ĉiutaga aperis la bela, 
la ornamita. La ŝafisto havas apartan 
bastonon por iri kun ĝi en la preĝejon 
aŭ en la oficejon, kie ĝi devas stiigi 
pri la profesio de sia portanto. La bele 
formitaj objektoj do havas simbolajn 
signifojn.

Semantiko de la objektoj
Menciiĝis jam, ke la belaj objektoj 
sorto mia, / ĉar mi vidas, ke jam ĉio 
bona estas por tiu alia.” E1 tiu branĉo 
ni rigardu ankoraŭ argilbotelon: „Kara 
mia botelo, / mia sola espero, / se la 
koro doloras, / ĉiam vi min konsolas.” 

La mesaĝo havas plurajn tavolojn. 
Ni menciu nur supraĵe, krom la ĝis- 
nunajn, unu gravan trajton: la multeco 
kaj la kvalito de la ornamitaj objektoj 
esprimas la socian lokon, staton de la 
posedanto, ili kvazaŭ plifortigas unu el

la bazaj homaj necesoj — la konscion 
pri la loko okupita de la individuo.

Preparo kaj akiro
Tiuj mesaĝenhavaj objektoj, kiuj „ste- 
nografie” orientas inter la eventoj de 
la vivo, pligraviĝas dum la jarcentoj 
paralele al la delikata tavoliĝo de la 
vilaĝa socio. Ĉiam pli grandaj fortoj 
dediĉiĝis al ilia preparo. Laŭ dokumen- 
toj, en la grenrikoltaj paŭzoj, kiam la 
falĉistoj ripozis, la falĉaĵkolektaj kna- 
binoj brodis, preparis siajn tukojn kaj 
kusenujojn por la dotaĵo. Kaj iuj, 
sufiĉe riĉaj dotaĵoj havis eĉ 300-400 
metrojn da ornamitaj tolaĵoj! Ankaŭ 
la proverbo pruvas: Kiom da filinoj li 
havas, tiomfoje forbrulis lia domo. Ni 
povas do imagi al ni, kiel granda finan- 
ca ofero estis unusola nuptofesto. Se 
por la tolaĵoj iu kulturis linon, nepre li 
devis krome aĉeti, ĉar la propra ne su- 
fiĉis. Le Play, franca sociologo en 
1846 dokumentis, ke en Hungario en 
iu servutula familio la edzino 113 
tagojn dum la jaro Okupiĝis pri lino, 
tamen ŝi povis produkti nur kvaronon 
de la necesa kvanto, la cetera devis esti 
aĉetita, kiu forportis 38 procentojn de 
ĉiuj monenspezoj.

Iu parto de la objektoj — ĉefe la 
brodaĵoj, tolaĵoj -  prepariĝis hejme 
aŭ en la ŝpinejo, kie kunvenis la ge- 
junuloj kaj kune laboris, kune dist- 
riĝis. La spertuloj en la vilaĝo liber- 
tempe volonte transdonis sian scion al 
la interesiĝantoj, sed ankaŭ ilia labor- 
povo ne sufiĉis por kontentigi la en- 
ormajn postulojn. Elstaran lokon havis 
la gildoj.

Epokoj de la popolartoj
En senĉese renoviĝanta procezo viciĝas 
antaŭ ni la objektoj. Ni trovas epokojn

Brodafo sur ornampelto

de diferenciĝo, multiĝo de la artaĵoj, 
poste eraojn de paliĝo, malatento. Jen 
malrapide, jen rapide ŝanĝiĝas, trans- 
formiĝas la opaj branĉoj, la ornamaĵoj, 
la formoj kaj motivoj. Ni spertas mil- 
voĉan orkestron, tamen eblas distingi 
estis uzataj nur esceptokaze, nur kiam 
ili plenumis siajn rolojn en la festaj 
agoj, nur kiam estis publiko por per- 
cepti la mesaĝon. Tiuj okazoj estis la 
turnopunktoj de la vivo: elekto de 
fianĉino, nuptofesto, naskiĝo, morto. 
Kaj la signifoj — kvankam senteblas 
ankaŭ transcendaj influoj — estas tro- 
parte ĉi-mondaj, homaj.

Ni rigardu ekzemple la paradan 
liton! Oni neniam dormas en tiu ĉi 
lito, kvankam ĝi estas eble la plej 
valora peco en la kamparana domo. Ĝi 
aperas unue en la nuptofesto kvazaŭ 
ekspoziciita en la domo de la fianĉino. 
Post ŝerca (kelkfoje eĉ obscena) mar- 
ĉandado ĝi estas transdonita kaj porta- 
ta tra la tuta vilaĝo (la signifo ne estas 
miskomprenebla, ĝi aludas pri la para 
kunesto de la novaj geedzoj) al la nova 
hejmo, kie ĝi okupas la plej elstaran 
lokon. La lito kun siaj puntornamitaj, 
broditaj, grandvaloraj kusenoj kaj tukoj 
ĉiam pli strikte apartenas al la edzino 
(se ŝi mortas, la gepatroj rericevas 
ĝin).

La parada lito kiel objekta doku- 
mento de la geedziĝo staras en la ĉefa 
loko, kaj simile al la homoj, ĝi ŝanĝas 
siajn vestojn. La tukoj kaj la kusenujoj 
varias depende, ĉu estas labora aŭ festa

tago, ĉu estas somero aŭ vintro, ĉu 
iu naskiĝis aŭ mortis. E1 la litopartoj 
estas konstruitala katafalko;la flankon 
kaj la antaŭan parton ornamas bele 
teksitaj, broditaj kovriloj, tukoj. Pliaj 
tukoj kovras memla mortinton. Ankaŭ 
post la entombigo la kusenoj surhavas 
la sepultajn kolorojn.

Mesaĝojn peras ne nur objektoj, ilin 
kompletigas aliaj elementoj de la rito: 
kantoj, gestoj, diversaj tekstoj ktp. Tiu 
elstara loko nepre devenas el erao sen 
skribo, kiam ili enkorpigis la grandajn 
eventojn, la sortdecidan kontrakton: 
la geedziĝon, la vortojn de la nupto- 
estroj, la tutan familian historion, la 
kunligitecon de naskiĝo kaj morto, la 
manpremon de prauloj kaj posteuloj. 
Tion certigas la simbolaj ornamaĵoj, 
kiuj tamen pluvivas eĉ post la kona- 
tiĝo kun la skribo. La fenomenoj de 
la popolartoj plene substrekas tiun 
aserton de informadiko, ke la infor- 
maĵo des pli certe alvenas al la adre- 
sito, ju pli multajn kanalojn ĝi uzas.

La ĵus diritaj koncernas preskaŭ 
ĉiujn artaĵojn: dotaĵkestojn, spegulojn

Homforma vinkruĉo „Miĉjo*

aŭ manajn kalandrilojn. Sur iu tol- 
fiksilo ĉizis enamiĝinta junulo: „Estas 
forrabita, kiu povus esti ĝojo nur por 
la pli fortajn voĉojn. En la 18-a jar- 
cento, tuj post la forpelo de la turkaj 
okupintoj, kiam la materialaj diferen- 
coj ne estis tro grandaj inter la nobe- 
luloj kaj la kamparanoj, ni vidas noble 
simplajn formojn ĉe la ĉiutagaj ujoj kaj 
ceteraj objektoj, sur ili aperas geomet- 
riaj figuroj, sed la ĉeftemo estas (same 
kiel en la florkantoj tiuepokaj) la 
florornamoj, tulipoj, granatoj, dian- 
toj, florbranĉo- kaj florkron-kompo- 
zicioj. Inter la floroj troviĝas cervoj, 
birdoj, pavoj, pelikanoj. En tiu epoko 
elstaras la preĝejoj kun siaj pentritaj 
lignoplafonoj, benkoj, katedroj, altar- 
kovriloj, kiuj montras la artisman idea- 
lon de la kamparanoj, ĉar ja la temploj 
servis kvazaŭ „bela ĉambro” por la 
tuta vilaĝo. Ĉi tie ni ne trovas diferen- 
con inter la „sinjora” kaj la „kampa- 
rana” artoj, eble nurla teknika kvalito 
varias. Por ambaŭ tavoloj laboris la 
samaj gildoj, do la simileco estas tute 
komprenebla.

Sed poste la nobeluloj riĉiĝis, la pli 
fruaj argilaj kruĉoj, teleroj, pladoj ŝan- 
ĝiĝis je arĝentaj. La unuaj pecoj devenis 
el eksterlarido, sed poste jam la hun- 
garaj gildoj preparis ilin laŭ la nova, 
eksterlanda, ĉefe germana gusto. Tio 
rezultigis la disiĝon de la gildoj, tavol- 
iĝis iu parto „florskribanta”, kiu laboris 
nur por la kamparanoj, la ceteraj meti- 
istoj nur por la burĝaro kaj la nobe- 
luloj. Tiuj lastaj servis poste kiel bazo 
por la elformiĝo de la fabrikoj, dum la 
tradiciaj eĉ mem fariĝis vilaĝanoj, kaj 
ili estis la certigantoj de la granda 
prospero de la popolartoj en la pasinta 
jarcento.

La servutuloj ekhavis iujn rajtojn, 
kaj ilian aĉetpovon fortigis la agrara 
konjunkturo en Eŭropo. La tradiciaj 
gildoj ricevis la mendojn amase. Krom 
la tradiciaj branĉoj elformiĝis eĉ novaj, 
el kiuj la plej grava estas la parada 
pelto. Tiu ĉi vestaĵo strikte apartenis 
al la subaj popoltavoloj, kaj ankaŭ 
ornamoj radike diferencas disde la pli 
fruaj, sinjoraj, do ankaŭ tio esprimas 
la konsciiĝon de la popolo: la liber- 
batalo en 1848-49 neforviŝeble gravu- 
ris en la cerbon de la kamparanoj la

Vilaĝmuzeo en urbo Szombathely

koncepton de nacia stato kun sam- 
rangaj civitanoj La normoj de la an- 
taŭaj jarcentoj ŝanĝiĝis, kaj ĝuste tiu 
tavolo, kiu alportis la kulminon, fosis 
la tombon de tiu mezepoka mult- 
faceta mondo.

La konjunkturo falis, la procezo de 
industriizado daŭris, el la kamparanaro 
elformiĝis nova klaso, la laboristaro. 
La nova vivoformo ne plu favoris la 
popolartojn. Ankaŭ la vilaĝoj unu 
post la alia ŝanĝiĝis ĉirkaŭ la jarcent-

turniĝo. Tiu procezo kelkloke daŭris 
longe, kelkloke okazis de unu tago al 
la alia. La novan vivoformon helpis 
ŝanĝi ankaŭ la deviga soldatservo de la 
kamparanoj. La unua mondmilito kaj 
poste la intermilita erao subsinkigis 
tiun malnovan objekto-mondon kun 
sia specifa, multfaceta signifo. Ĉi tie 
ni substrekas nur, ke la intermilita 
reĝimo eĉ klopodis falsigi la popolajn 
artojn, anstataŭigi ilin per romantisma, 
ŝovinisma koncepto.

Boatoformaj popolaj tombkolonoj (Fotoj de Zoltan Fejer)

Hodiaŭ, morgaŭ

La popolartaj strebadoj -  post la stm 
bado de kelkaj eminentuloj inter la 
du mondmilitoj — intense komenciĝis 
nur post la liberiĝo (1945). Amaso da 
muzeoj, inter ili ankaŭ vilaĝmuzeoj, 
konservas la memoraĵojn de la for- 
pasintaj tempoj, kaj amaso da meti- 
istoj daŭrigas la noblajn tradiciojn. 
Tamen ne plu estas jam reportebla la 
iama kulmino de popolartoj, inter la 
nuna renesanco kaj la florperiodo estas 
profunda abismo.

Interno de kalviana preĝejo Jcun pentrita 
lignoplafono, konstruita cirkaŭ 1760

En mia ĉambro mi havas malnovan 
marmiton, eble 2 0 0 -jaran. Ci estis 
uzita en la nuptofesto de miaj geavoj 
kaj prageavoj. Pluraj homoj volis jam 
aĉeti ĝin, sed ĝi ne estas por vendi, ĝi 
apartenas al mia persona vivo, heroldas 
pri malnovaj tempoj, atestas pri mia 
loko en la generacioj. Mia najbaro 
estas ceramikisto, li klopodas revivigi 
malnovajn motivojn, ornamaĵojn, sed li 
ĉiam plendas, ke homoj volas aĉeti 
nur ion interesan kaj „belan” (ĉi lasta 
ofte signifas „kiĉan”), nur ĉar tio 
„bone aspektas” en la ĉambro.

Eble tio estas la diferenco inter flor- 
periodo kaj renesanco?

Kiel loĝos homoj en la 
estonteco?

La loĝantoj en Szentendre alkutimiĝis 
jam al tio, ke precipe somere centoj 
da turistoj svarmas sur la stratoj. Mul- 
taj interesaj muzeoj kaj aliaj vidindaĵoj 
allogas la en- kaj eksterlandanojn en 
ĉi tiun pitoreskan urbeton.

Inter la 8 -a kaj 22-a de augusto 
multe da gejunuloj venis ĉi tien ne 
nur pro la beleco de la urbo, sed ĉar 
Szentendre fariĝis hejmo de la semi- 
nario de Interfaka Scienca Student- 
rondo (ITDK) kaj TEJO, sub la titolo 
„Homaj loĝlokoj hodiaŭ kaj morgaŭ”. 
La temo interesas la junularon, pri tio 
atestas, ke 55 eksterlandaj kaj 15 hun- 
garaj esperantistoj partoprenis la semi- 
narion. Esperantistoj el Italio, FRG, 
Pollando, Sovetio, Jugoslavio, Grand- 
Britio, Nederlando, Francio, GDR, 
Portugalio, Brazilo, Hispanio kaj Li- 
bano pasigis unu semajnon kune. Krom 
ili alvenis ĉiutage gestudentoj el plej 
diversaj hungaraj universitatoj kaj alt- 
lemejoj.

La Interfaka Scienca Studentrondo 
ekzistas ekde la 25-a de aprilo 1981.

La celo de la rondo estas, ke la stu- 
dentoj laboru kune por la solvado de 
realaj, multflankan alfrontadon pre- 
tendantaj taskoj. Cia programo direk- 
tiĝas al la esplorado de la homa viv- 
maniero kaj celas projekti por tio 
komunan eksperimentan loĝkvartalon. 
Giaj membroj kompilis proponon kun 
la titolo: „Propono por konstruo de 
komunuma loĝkvartalo, realigenda kiel 
socia eksperimento.” Dumtempe TEJO 
informiĝis pri la agado de la rondo 
kaj decidis kunlabori kun ĝi. Sekve 
de tio TEJO proponis aranĝi sian sek- 
van seminarion kunlabore kun la Stu- 
dentrondo en Szentendre. La kunlabo- 
ro pruviĝis utila por ambaŭ organizoj. 
La esperantistoj kontribuas al la pla- 
nado de loĝkvartalo per eksterlandaj 
spertoj kaj samtempe ili ekkonas la 
sciencan kaj kulturan vivon de nia 
lando.

La seminario estis vere altnivela, 
prelegis famaj scienculoj, kiel Elliot 
Aronson, socialpsikologo en la Uni- 
versitato en Kalifornio, la hungardeve-

na Gyorgy Kepes, artteoriisto en la 
Teknologia Instituto de Massachussets, 
Jiri Musil, sociologo en Instituto por 
Urboplanado en Prago, Hristo Mari- 
nov, prezidanto de la Bulgara Ekolo- 
gia Societo, Horst Heinicke, arkitekto 
el Karlsruhe (FRG), Geza Kovacs, 
prezidanto de Interfaka Scienca Stu- 
dentrondo, ekonomikisto, Endre Czei- 
czel, genetikulo, Tamas Meggyesi, ur- 
bo-arkitekto en la Budapeŝta Teknika 
Universitato ktp. La prelegojn sekvis 
diskutoj etendiĝantaj ĝis noktomezo.

La esperantistoj ĝojus, se tiu aranĝo 
fariĝus tradicia. Ni esperas, ke sekve de 
la ĉijara sukceso, sekvontjare ankoraŭ 
pli multe da esperantistoj alvenos en 
Szentendre. Kaj ni esperas, ke ankaŭ 
la membroj de la Studentrondo emiĝos 
alproprigi la Internacian Lingvon kaj 
post kelkaj jaroj tiu seminario jam ne 
konos lingvajn malfacilaĵojn.

Ildiko Dudas

Aronson en rondo de diskutantoj (Fotoj: Istvan Sagi)

Endre Barat, ĉefsekretario de HEA malfermas la aranĝon



D-ro Istvan Tolgyesi 
(inspektoro pri botaniko Ce KNP)

„Kiskunsag” 

Nacia Parko
Inter la leĝe protektataj regionoj en 
Hungarlando apartan rangon meritas 
Kiskunsag Nacia Parko (KNP) — fon- 
dita en 1975 — kiugardas inter Danubo 
kaj Tiso la plej valorajn pejzaĝo-partojn 
de la t.n. Kiskunsag. Tiu ĉi regiono de' 
la Granda Ebenaĵo, ankoraŭ multe 
konservas el ia tlaŭro kaj faŭno de la 
orientaj stepoj, fakte, ĝi estas la plej 
okcidenta el tiuj stepoj. La Nacia Parko 
konsistas el 6  apartaj areoj, do ĝi estas 
kvazaŭ mozaika parko (vd. la ma- 
pon); ĝia direkcio funkcias en la prok- 
sima urbo Kecskemet.

Kiuj estas la ĉefaj taskoj de la 
Nacia Parko? Mallonge kaj koncize 
oni devas unue mencii la protektadon 
de la pejzaĝon karakterizantaj flaŭro, 
faŭno kaj ties vivnecesa ĉirkaŭaĵo. 
Tiun tre respondecan agadon oni povas 
plenumi nur pere de paralelaj sciencaj 
esploradoj, sekve ankaŭ pri tio zorgi 
apartenas al la gravaj taskoj. Aldone, 
sed ne lastvice, la direkcio organizas 
por la publiko diskonigon de la sciencaj 
rezultoj, klarigas kaj demonstras la tie 
troveblajn valorojn de la naturo.

Kompreneble ankaŭ la homo estas 
prezentinda, la homa agado tra la jar- 
centoj sur la Granda Ebenaĵo, ja ĝi 
estis la plej aktiva transforma faktoro 
dum la historio. Pro tio la Nacia Parko 
multe zorgas ankaŭ por flegi la tradi- 
ciajn vivmanierojn de la paŝtistoj, de la 
dise sur apartaj farmoj loĝantoj, kaj 
por gardi ĉiujn aĵojn kiujn ili uzas aŭ 
uzis en la mastrumado.

Por mallonge prezenti la Nacian 
Parkon ni rigardu ĝin laŭ la ĉefaj geog-

rafiaj karakterizoj. Unue ni mencias 
la inundareon (sur la mapo I.), kiu 
donas neforgeseblan impreson al la 
vizitanto. La eksa fluejo de Tiso 
(meandro), la apudaj arbaroj, marĉoj 
kaj fresaj herbejoj formas ravan kaj 
pitoreskan bildon.

Okaze de grandaj inundoj la terito- 
rio akceptas — kiel helpa rezervujo — 
freŝan, oksigenriĉan akvon de Tiso mal- 
graŭ la pasintjarcenta riverreguligo. 
Dank’ al tio, ĝiaj vegetaĵoj, kvankam 
similas, tamen ankaŭ diferencas de la

stagnantaj marĉoj. La variecon de tiu 
teritorio pliigas la renkonto de la river- 
valo de Tiso kun la pli altaj pejzaĝoj 
situantaj inter Danubo kaj Tiso. Eblas 
do vidi ankaŭ la karakterizajn flaŭron 
kaj faŭnon de la seka sablejo. Tia la 
protektata teritorio estis turistvojoj 
konstruitaj, kaj boatoj atendas la aman- 
tojn de la silenta naturo.

Tute alispeca ŝajnas la aspekto de 
la sodaj stepoj, kies tre bela disvolviĝo 
estas studebla sur la teritorioj II. kaj 
III. La salo akumuliĝas surface de

Flanka branĉo de Tiso ĉe Lakitelek (Foto: F-ne Beres)



grundoj kun malbonaj aerumado kaj 
akvumado; ĝia grava ingredienco estas 
la sodo (NaHCO^), kiu kreas mal- 
favorajn cirkonstancojn por la vege- 

taĵo. Tiuloke vegeti kapablas nur la 
salon tolerantaj aŭ ŝatantaj specioj de 
kreskaĵoj kaj kelkaj, per tiuj vivantaj 
animaloj, Lignecaj kreskaĵoj tute man- 
kas, esceptas nur plantitaj arbaroj sur la 
altaj lokoj. Nur paŝtante eblas utiligi 
tiun teritorion.

Dank’ al la specifaj ekologiaj cir- 
konstancoj, tie ekzistas multaj indiĝe- 
naj specioj. La plej profundajn lokojn 
plenigas sezonaj, sodaj lagetoj. Pro la 
tre bazeca (pH=9-12) akvo la lagoj 
estas aparte interesaj el ornitologia 
vidpunkto. La teritorio II. altiras mul- 
tajn vizitantojn, precipe dum la spek- 
takloj de la „Kiskunsag” Tagoj de Paŝ- 
tistoj kaj Rajdistoj en Apajpuszta. 
Cetere la plej granda parto de la du 
teritorioj estas severe protektata.

Muzeo de la Nacia Parko Bugac 
(Foto: D-ro istvan Tolgyesi)

Estas tie tre ampleksaj ankaŭ la 
sen-elfluaj marĉoj, kies plej bela ek- 
zemplo estas ĉe Izsak la Lago Kolon 
(V.). En la norda, plej profunda parto 
de tiuj areoj — tro malsekaj pro riveraj 
kaj lagaj akvoj — nun regas densaj, 
marĉaj kanejoj. A1 sudo pasante, laŭ la 
nivelaltiĝo ties rolon transprenas la 
arbustaj salikejoj, poste la marĉaj arba- 
retoj kaj bosketoj. Iom pli alte marĉaj 
herbejoj kaj fojnoproduktaj kampoj 
igas romantike ĉarma la pejzaĝon. Or- 
kideoj kaj aliaj raraj, karakterizaj spe- 
cioj ĉi tie abunde troveblas, jen la 
kaŭzo kial la teritorio apartenas al la 
severe protektataj.

Sablaj stepoj kaj arbaroj donas la 
veran karakteron de la Nacia Parko. La 
pli-malpli amasaj sablaĵoj kaj sablo- 
montetoj troviĝas precipe en la terito- 
rio' IV. kaj VI. La ampleksa altaĵo 
inter Danubo kaj Tiso konsistas el 
ega sabloamaso, kiu devenas el la pra-

Pastistoj en Bugac (Foto: F-ne Beres)

tempaj Danub-fluejoj. Dum la postaj 
jarmiloj la regantaj ventoj — en direkto 
NW-SE — turnis la sablon al vicoj 
paralelaj, kie iam vegetadis arbara- 
stepa flaŭro. Sekve de senarbigadoj 
kaj paŝtado en la pasintaj tempoj, de- 
nove ekfluis la sablo, kelkloke ekregis 
la mol-tiga vegetalaro. Tio estas tre 
bone observebla ĉe Fŭldphaza (IV.), 
kie ankoraŭ nun moviĝantaj sablo- 
montetoj estas rimarkeblaj.

La denova arbariĝo kaj la strukturo 
de la iama arbara-stepa pejzaĝo karak- 
terizas la teritorion de Bugac (VIj). La 
scienca valoro de la tieaj arbaroj de 
junipero kaj poplo estas fame konata. 
Sodaj lagoj, platmarĉoj kaj altmarĉoj 
okupas la intervalojn de la sablomon- 
tetoj, ne mirinde do, ke la „puszta”

Akoro estas karakteriza marĉa floro

(Foto: D-ro Istvan Tolgyesi)

de Bugac delonge iĝis altfama vidin- 
daĵo Krom la naturaj belecoj oni ad- 
miras tie ĉi la senbridan galopegon de 
hungara miksrasa ĉevalaro, la trankvile 
paŝtiĝantajn grizajn bovojn kaj la ŝaf- 
aron de specifa hungara specio (elp. 
racka), En ambaŭ teritorioj troviĝas 
severe protektataj kaj libere viziteblaj 
partoj.

La direkcio de la Nacia Parko 
krome direktas ankaŭ la Regionon 
Protektatan ĉe Orgovany (1.) kaj 
pluaj 7 natur-protektajn regionetojn 
(2--8.). En la oriehta parto de la pro- 
tektata rajono la pejzaĝo estas same 
admirinda kiel ĉe Lago Kolon; la okci- 
denta parto plezurigas per panoramo 
de sablomontetoj. La naturprotektaj 
regionetoj prezentas iom el ĉiuj men- 
ciitaj pejzaĝaj tipoj.

La protektataj teritorioj tute dife- 
rencas de la montaraj pejzaĝoj, ili 
prezentas la belaĵojn kaj la ĉarmon de 
la Hungarlanda ebenaĵo Tiuj natur- 
valoroj ricevis internacian rekonon en 
1979, kiam du trionoj de la Nacia 
Parko fariĝis „biosfero-rezervejo”. Pha 
devigo estiĝis do al la direkcio montri 
la Nacian Parkon al la publiko en la 
plej konvenaj manieroj. Ciuj informoj 
pri la libere viziteblaj kaj la severe 
protektataj teritorioj, pri la muzeoj kaj 
ekspozicioj de la Nacia Parko, estas 
volonte donataj al la interesiĝantoj, 
La adreso: Kiskunsag Nacia Parko, 
Direkcio, H—6000 Kecskemet, Liszt 
Ferenc u. 19.

(Trad. E.F.)

